
 2012 թվականի N  -Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ  ՆՈՅԵՄԲԵՐԻ 13-Ի N 1487-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
 
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը,Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2008 թվականի նոյեմբերի 13-ի «Հայաստանի Հանրապետության կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» N 1487-Ն որոշման N2 հավելվածի 1.8-րդ կետում «կատարման ժամկետը» սյունակում «01.08.2012թ.» թվերը փոխարինել «01.10.2012թ.» թվերով և 3.6-րդ կետում «կատարման ժամկետը» սյունակում «01.08.2012թ.» թվերը փոխարինել «01.11.2012թ.» թվերով: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 13-Ի  N 1487-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը կապված է Եկամտային հարկի մասին և «Եկամտային հարկի և պարտադիր կուտակային վճարի անձնավորված հաշվառման մասին» ՀՀ օրենքների (այսուհետ` Օրենքներ) 01.01.2013թ. ուժի մեջ մտնելու հետ:

	2.
	Ընթացիկ իրավիճակը և խնդիրները

	
	ՀՀ կառավարության 13.11.2008թ. «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» N 1487-Ն որոշման Ն որոշման N2 հավելվածի 1.8-րդ և 3.6-րդ կետերի համաձայն` մինչև 01.08.2012թ. նախատեսված է անձնավորված հաշվառման համակարգի և եկամտային հարկի վերաբերյալ հանրամատչելի տեղեկատվական գրքույկների, համակարգչային ծրագրի ուսումնական ձեռնարկների մշակում և տպագրում: Անձնավորված հաշվառման համակարգի ներդրման ծրագրային ապահովման ընթացքում առաջացած հարցերի լուծման նպատակով «Եկամտային հարկի մասին», «Եկամտային հարկի և պարտադիր կուտակային վճարի անձնավորված հաշվառման մասին» և «Կուտակային կենսաթոշակների մասին» ՀՀ օրենքներում նախատեսվում են կատարել զգալի փոփոխություններ և լրացումներ (համապատասխան օրենքների նախագծերը մշակվել են ՀՀ կառավարության 30.06.2011թ. նիստի N25 արձանագրային որոշման 3-րդ կետի 1-ին ենթակետով ստեղծված իրավական և մեթոդական հարցերի աշխատանքային խմբի կողմից և հավանության են արժանացել Կենսաթոշակային բարեփոխումների կառավարման խորհրդի և ՀՀ կառավարության կողմից):

Մինչև Ազգային Ժողովի կողմից նշված օրենսդրական փոփոխությունների ընդունումը, հասարակությանը իրազեկելը տեղեկատվական գրքույկների և համակարգչային ծրագրի ուսումնական ձեռնարկների միջոցով, որոնք պարունակելու են մոտալուտ փոփոխման ենթակա տեղեկատվություն, թյուրիմացության մեջ կարող է գցել հանրությանը և օրենսդրական փոփոխություններից հետո պահանջելու է նոր գրքույկներ ու ձեռնարկներ հրատարակել, ինչը լրացուցիչ ծախսեր է պահանջելու: Բացի այդ, համակարգչային ծրագրի ուսումնական ձեռնարկների հրատարակումը ժամանակավրեպ է, քանի որ ծրագրերը դեռևս գտնվում են մշակման փուլում:

	3.
	Տվյալ բնագավառում իրականացվող քաղաքականությունը

	
	     Եկամտային հարկի և պարտադիր կուտային վճարի անձնավորված հաշվառման համակարգի ներդրման և վարման համար անհրաժեշտ է ձևավորել համապատասխան ենթաօրենսդրական դաշտ: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ: Օրենսդրական և եթաօրենսդրական ակտերի պահանջներին համապատասխան կմշակվեն և կտպագրվեն հանրամատչելի տեղեկատվական գրքույկներ, համակարգչային ծրագրի ուսումնական ձեռնարկներ, որոնց հիման վրա կիրականացնվեն հարկ վճարողների, ինչպես նաև անձնակազմի ուսուցում և վերապատրաստում: 

	4.
	Կարգավորման նպատակը և բնույթը

	
	Նշված միջոցառումների կատարման համար նոր ժամկետի սահմանումը  թույլ կտա կենսաթոշակային բարեփոխումներով պայմանավորված լրամշակված օրենսդրությանը համապատասխանող հանրամատչելի տեղեկատվական գրքույկների, համակարգչային ծրագրի ուսումնական ձեռնարկների մշակում և տպագրում :

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ կառավարությանն առընթեր պետական եկամուտների կոմիտեի կողմից:

	6.
	Ակնկալվող արդյունքը

	
	     Նախագծի ընդունման արդյունքում միջոցառումների իրականացման համար նոր ժամկետների սահմանման (օրենսդրական փոփոխությունների կատարումից հետո)  արդյունքում ՀՀ ԿԱ ՊԵԿ-ը և մյուս շահագրգիռ պետական մարմինները կմշակել և կտպագրեն անձնավորված հաշվառման համակարգին համապատասխանող հանրամատչելի տեղեկատվական գրքույկներ, համակարգչային ծրագրի ուսումնական ձեռնարկներ


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 13-Ի  N 1487-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2008 թվականի նոյեմբերի 13-ի N 1487-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 13-Ի  N 1487-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
«Հայաստանի Հանրապետության կառավարության 2008 թվականի նոյեմբերի 13-ի N 1487-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի պահանջում:

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՆՈՅԵՄԲԵՐԻ 13-Ի  N 1487-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՆԵՐԿԱՑՎԱԾ ԱՌԱՋԱՐԿՈւԹՅՈՒՆՆԵՐԻ ՄԱՍԻՆ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն 
30.07.2012թ.

N1/12.1Լ/9973-12
	Դիտողություններ և առաջարկություններ չկան
	

	ՀՀ աշխատանքի և սոցիալական հարցերի նախարարարություն 

31.07.2012 թ. NԱԱ/ՍՍ/5339-12
	ՀՀ վարչապետի մոտ ս.թ. հուլիսի 21-ին տեղի ունեցած աշխատանքային խորհրդակցության ընթացքում հանձնարարվել է սեպտեմբեր ամսից սկսել անձնավորված հաշվարկը (գրանցման հայտը) էլեկտրոնային եղանակով ներկայացնելու ուսուցումը: Նախագծով առաջարկվող ժամկետը էապես ռիսկային կդարձնի ուսուցման ծրագրի իրականացումը` հաշվի առնելով այն հանգամանքը, որ մինչև տարեվերջ (2 ամսվա ընթացքում) պետք է ուսուցանվի շուրջ 70 000 տնտեսվարող սուբյեկտների ներկայացուցիչներին:

Հարկ է նաև նկատի ունենալ, որ ՀՀ կառավարության հավանությանն արժանացած` կենսաթոշակային բարեփոխումների իրականացումն ապահովող օրենքների նախագծերը նախատեսվում է քննարկել ՀՀ Ազգային ժողովի աշնանային նստաշրջանի` սեպտեմբերին տեղի ունենալիք չորսօրյա նիստերի ընթացքում:

Հաշվի առնելով այն հանգամանքը, որ համաձայն կապալառու կազմակերպության հետ կնքված պայմանագրի` գրանցման մոդուլի մշակման աշխատանքները նախատեսվում է ավարտել սեպտեմբեր ամսին` առաջարկում եմ տեղեկատվական և  ուսուցողական նյութերի մշակումը իրականացնել 2 փուլով:

1-ին փուլում (մինչև 15.09.2012թ.), հիմք ընդունելով կապալառու կազմակերպության տրամադրած ինտերֆեյսերը, կմշակվեն տեղեկատվական և ուսուցողական նյութեր, որոնց շրջանակներում գործընթացը կնկարագրվի ընդհանուր գծերով: Նյութերի տարածումը կսկսվի օրենքների նախագծերը ՀՀ ԱԺ-ում ընդունվելուց  անմիջապես հետո:

2-րդ փուլում (մինչև 01.11.2012թ.) կմշակվեն տեղեկատվական և ուսուցողական նյութերի նոր խմբաքանակ, որոնց շրջանակներում գործատուներին կտրամադրվեն գործնական հմտություններ և կիրառական գիտելիքներ (ծրագրային ապահովման օգտվողի ձեռնարկ, համակարգչային ծրագրի ուսուցողական տարբերակ և այլն):


	Ընդունվել է, որոշման նախագիծը խմբագրվել է 

	ՀՀ արդարադատության նախարարություն 

18.08.2012թ.

N 01/5078-12
	Օրենսդրական տեխնիկայի կանոնները մասամբ պահպանված չեն: Այսպես՝               

1) նախագծի  նախաբանում  անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

2) Նկատի ունենալով, որ նախագծով չեն նախատեսվում խմբագրական բնույթի փոփոխություններ, այլ թվերը փոխարինվում են թվերով, հետևապես առաջարկում ենք նախագծի 1-ին կետը շարադրել հետևյալ խմբագրությամբ` «Հայաստանի Հանրապետության կառավարության 2008 թվականի նոյեմբերի 13-ի «Հայաստանի Հանրապետության կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» թիվ 1487-Ն որոշման թիվ 2 հավելվածի 1.8-րդ և 3.6-րդ կետերում «կատարման ժամկետը» սյունակում  «01.08.2012թ.» թվերն անհրաժեշտ է փոխարինել «01.11.2012թ.» թվերով:
	Ընդունվել է, որոշման նախագիծը խմբագրվել է

